
Nire lehengusina Carmeni, 
zineman eta krispetak jaten 

hainbeste arratsaldetan 
bidelagun izandakoari.

Pupi, Natxo, Rosy eta bikiak 
Kokeren etxera joan dira jolastera. 

Pupi harrituta geratu da 
Kokek zer jostailu pila dituen 
ikusita; izan ere, munduko 
haurrik mimatuena da Koke. 

Supermerkatura joaten denean,
amak litxarreriak erosten dizkio, 
edo gusanitoen poltsa bat, 
kasketarik harrapa ez dezan. 

136058_pupi_cowboys_VASCO.qxd:14709_interior  22/7/11  12:30  Página 6



7

Parkera joaten denean, 
jostailu-dendaren parean geratzen da, 
eta amonak jostailu berri bat erosten dio
aldiro, kasketarik harrapa ez dezan. 

Eta kromoen bilduma bat egiten hasten
bada, bi egun igarotzerako osatzen du,
izebak kromoen zorro pila oparitzen 
dizkiolako, kasketarik harrapa ez dezan. 
.

Kokek ezingo luke jasan beste ume batek
berak baino lehen osatzea bilduma.

Kokeren jostailuen artean, zango 
artikulatudun munstro moduko batek
erakarri du Pupiren arreta. Jostailura
hurbildu da Pupi, botoi bat sakatu du
eta... Zas!, bala bat jaurti du panpinak.

–Begira, Natxo, pistosauro bat! 
–oihukatu du Pupik, pozarren.

